Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Fai 2011, yn Ysgol Gymuned Cwm y Glo.
1. Croesawodd y Cadeirydd newydd bawb i’r cyfarfod.
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Alan Pritchard (AP), Cyngh. Delyth Tomos (DT), Cyngh. Eryl Roberts (ER), Cyngh. Nan Humphreys (NH), Cyngh. Meirwen Lloyd (ML), Cyngh. Clifford Williams (CW), Cyngh. Hefin Jones (HJ), Cyngh. Rhian Thomas ac Emma Williams (clerc). 

Ymddiheuriadau: Cyngh Cyngh. Meryl Green (MG).
3.
Datgan Buddiant Personol: I’w datgelu fel y maent yn codi.
4.
Cadarnhau Cofnodion: Cadarnhawyd cofnodion Ebrill.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd GH ei fod wedi derbyn llythyr gan y Cynghorydd Charles Jones gan Cyngor Gwynedd a oedd yn egluro eu bod nhw wedi ceisio cysylltu gyda adeiladwyr Nant y Glyn am y darn o’r datblygiad sydd dal heb ei ddatblygu. Hyd yma, nid ydynt wedi cael llwyddiant cysylltu gyda’r adeiladwyr ond y byddent yn gadael i bawb wybod pan y byddai datblygiad gyda hyn.
· Dywedodd y Clerc y byddai llythyrau gan y ddau yn dangos diddordeb i’r seddi gwag yn cael eu derbyn erbyn y mis nesaf.

· Dywedodd y clerc y byddai yn gwneud nodyn wedi ei lamineiddio a’i roi yn y fynwent erbyn y cyfarfod nesaf.
· Dywedwyd bod y giatiau i’r fynwent yn anodd i’w hagor – y giât wrth fynd i fewn ger y cwt, a’r giât rhwng y ddwy fynwent. Dywedwyd hefyd bod rhywbeth yn sticio i fyny yn beryglus ar y giât ger y maes parcio. Dywedwyd fod DJ eisioes wedi bod yn delio gyda hyn. Penderfynwyd cysylltu gydag ef.

· Trafodwyd y torri gwair yn y caeau chwarae. Dywedodd CW nad oedd y 2 foncan yn Nant y Glyn wedi eu torri ac nad oedd yr ochrau wedi eu torri yn ddigonol. Ychwanegodd GH bod llwyn Glanmoelyn hefyd angen ei thorri. Penderfynwyd cysylltu gyda Pat McGuiness.

· Lamp ger Dolwen – Penderfynwyd trefnu cyfarfod cyhoeddus yn fuan iawn gyda thrigiolion Ffordd yr Orsaf a’r Heddlu.

· Dywedodd ER bod twll mawr wedi bod yn y ffordd ar hyd Ffordd Glanmoelyn, ei bod wedi ffonio Cyngor Gwynedd yn Cibyn a’u bod nhw wedi dod yno i’w drwsio o fewn chwarter awr i’w galwad. 

6.
Cae Chwarae Cwm y Glo: Dywedodd AP fod rhywun wedi bod yn dwyn darnau o bren o’r ffens newydd yn y cae chwarae. Roedd wedi galw’r heddlu am hyn a oedd wedi dod yno yn fuan i wneud ymholiadau. Roedd wedi cael pris i gywiro hyn ac i wneud y preniau yn fwy diogel. Roedd wedi cael pris o £240 gan Menter Fachwen. Cytunwyd i wario hyn. Penderfynwyd hefyd i adrodd yr hanes yn yr Eco.
7.  Caeau chwarae Llanrug: Nant y Glyn a Glanmeolyn: Dywedwyd fod arwydd Yr Wyddfa ar y ffram ddringo yn dal i fod yn Saesneg. Dywedodd y Clerc y byddai yn cysylltu gyda chwmni GL Jones. Dywedodd y clerc bod angen archwilio cyfarpar y ddau gae ac y byddai hefyd yn trefnu hyn. Dywedwyd y byddai yn rhaid cael pris am osod blociau o goncrid i ddal biniau newydd yn y ddau gae chwarae. Roedd angen dau floc yn y ddau gae ger y ddwy fynedfa i’r ddau gae. Dywedodd y Clerc y byddai yn cysylltu gyda D Lloyd Owen.
8. Llwybrau Cyhoeddus: Darllenodd HJ lythyr gan Cyngor Gwynedd am lwybr ger Rallt, Ceunant a llwybr 28 o Ffordd Llanberis i gapel Bryngwyn. Roedd y llythyr yn egluro y byddai archwiliad o’r llwybrau yn cael eu gwneud maes o law. Cadarnhaodd y Clerc nad oedd dim wedi ei dderbyn am lwybr ger Cae Glas nac ychwaith am y llwybr sydd yn arwain o Ffordd yr Orsaf i gae chwarae Nant y Glyn.
9. Glanhau pentrefi Llanrug a Cwm y Glo: Penderfynwyd y byddai’r Clerc yn paratoi llythyrau i’w dosbarthu i bob cartref yn y gymuned yn dilyn y cyfarfod nesaf. Cytunwyd i dalu am y costau inc. Dywedwyd fod Huw Williams, Glyn Afon wedi gwneud gwaith o dacluso’r fynwent yn ddiweddar. Penderfynwyd gyrru llythyr yn diolch iddo. Dywedodd CW fod pobl yn planu blodau ar feddi yn y fynwent sydd yn ei gwneud yn anoddach i’r contractiwyr dorri’r gwair. Penderfynwyd rhoi nodyn i fyny yn y fynwent yn gofyn wrth bobl i beidio gwnued hyn am y rheswm yma. 

10. Cynllunio:


      Dim ceisiadau newydd. Dim hen geisiadau wedi eu caniatau/gwrthod.
11.
Cyllideb:
(a)Taliadau:
Aelodaeth Un Llais

100973                     £235.00

Treth ac YG i Mawrth 

100974                     £170.40




Trinity Mirror


100975
          £271.15




Designer Signs Limited
100969
          £129.60









                      £806.15

(b)Derbyniadau: 
Praesept


           

      £10,750.00
(c) Ceisiadau am gymorth: 

· Cynllun Efe: Penderfynwyd rhoi £500 fel y cyllidebwyd. 
· Sioe Frenhinol 2011: Penderfynwyd rhoi £50.

12.
Y Fynwent:

i. Diogelwch – Gweler uchod - Penderfynwyd gofyn wrth DJ am y giât beryglus yn y fynwent.
ii.
Cyffredinol: Gweler uchod am roddi arwydd am sbwriel i fyny yn y fynwent a gyrru llythyr diolch i Huw Williams. Dywedodd y Clerc nad oedd y prisiau claddu wedi eu hadolygu ers 2006. Penderfynwyd y byddai’r Clerc yn darganfod prisiau claddu ardaloedd arall er mwyn i benderfyniad gael ei wneud am hyn. 
     iii.
Incwm Angladdau – £0.
13. Heddlu: Gweler uchod am lamp ger Dolwen. 
14.
Materion gan y Cynghorwyr: 
· Dywedodd ML mai dyma’r amser i archebu Cennin Pedr gan Really Welsh i gyrraedd erbyn mis Medi.
· Penderfynwyd cysylltu gyda Cyngor Gwynedd am roi llinellau dwbl melyn ar Ffordd yr Orsaf. Nid oedd ymateb wedi dod ers gyrru llythyr yn cadarnhau dyhead y Cyngor Cymuned i gael llinellau dwbl.
· Dywedwyd eto bod problemau parcio Cwm y Glo yn creu dadlau a ffraeo. Penderfynwyd cysylltu gyda BJ i ofyn wrtho os oedd wedi symud ymlaen gyda’r mater hwn.
15.
     Gohebiaeth:

(a) Oddi wrth Cyngor Gwynedd:

· Dim ar wahân i eitem 8 uchod.

(b) Eraill:

(i)
Llythyr gan Seindorf Llanrug yn diolch am grant 2010-11.

(ii)
Polisi Yswiriant 2011-12: Cytunwyd i’w dalu.
(iii)
Anfonebau torri gwair – heb eu derbyn eto ond yn daladwy. Cytunwyd y byddai’r Clerc yn cael eu talu os y byddent yn dod cyn y cyfarfod nesaf cyn belled a’u bod fel y prisiau yn y tendrau.
16.
Materion Eraill:

· Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 28ain o Fehefin 2011, Y Sefydliad Coffa, Llanrug.

